
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তোলা কাঠ ধুইয়ে ধুইয়ে জলছে। রান্নাঘরটা পড়ে গেছে সাঁতরাদের, শোবার ঘরের দাওয়ার এক পাশে বেড়া দিয়ে রান্না হয়।
দুকলির মা বলে, পোড়াকপালে মেয়ে রে বাবা, ঘর না পুড়িয়ে কি ছাড়ে ? সোয়ামিকে যে দিন খেলো হারামজাদি, সেদিন জানি ও মেয়ে নিয়ে মোর अद्म श्g ।
তেমন ঝােজ নেই, জ্বালা নেই তার কথায় ৷ নকুলের সঙ্গে গণেশের কত্তাবাড়ী দরবারে যাওয়ার খবর পাঁচু জানত। আধ-অন্ধকার ঘরে গণেশ শুয়ে ছিল, সেখান থেকে তার গর্জন আসে, মেয়ে তোর করল কি, মেয়ে ? বাগানে বেগার খাটা নিয়ে গণ্ডগোল, তাতে তুই মাগী তোর মেয়েকে টানিস কেন রে? ফের রা করবি তো মুখ থোৎলে দেব।
দুকলির দোষ কি সাতরা পিসী ? পাচু বলে। কে জানে বাপ কার দোষ ? পাচুকে উদ্দেশ করে গণেশ বলে, হেমন্তবাবুর শখ চেপেছে ফল-সবজির বাগান করবে, মোকে বলে বেগার খাটতে। না বলতে খাপ্পা হয়েছিল, আপসে ঢুকেবুকে গেছে। বড়লোকের রাগ কতক্ষণ রায় ?
তা বটে। বড়লোক রেগেই রয়, আরও বেশি রাগ হলে সেটা বড়লোকেরও বেশিক্ষণ সয় না। দুকলির সঙ্গে আর মোকাবিলা না করলেও হয়, ব্যাপার বোঝা গেছে। গণেশ সোজা পথ ধরেছে, ইচ্ছায় হোক অনিচ্ছায় হোক দুকলি তাতে সায় দিয়েছে। মেয়ের জন্য তাই লাঞ্ছনার ভয় নেই গণেশের, আগামী পুরস্কারও মেয়ের কল্যাণে তার কপালে ঝুলছে। দুকলি আড়ালে গেছেসামাজিক ভাবে ।
সেটা অভ্যাস করতেই বোধ হয় ছেলেমানুষ পাচুর জন্য পৰ্য্যন্ত ঘরে আধঅন্ধকারে দুকলি গা ঢাকা দিয়ে আছে।
সবাই জানবে, ঘোট পাকাবে, টিটকারি দেবে, কিন্তু তার বেশি যেতে কেউ সাহস পাবে না, না ব্যক্তিগত ভাবে, না সামাজিক ভাবে। কেউ বাড়াবাড়ি করলে হেমন্ত তাকে চিট করে দেবে।
তবে এটা স্পষ্টই বোঝা যায়, মনটা এদের খুশি নয়, নেহাৎ নিরুপায় হয়েই

		 এই পাতা শেষ সম্পাদিত হয়েছে ০৬:৩০টার সময়, ৩ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

